
 

 

 

 

 ރައްޔިތުންގެ މޖަިލިސް 

 
 

ލީހުގެ ކޮމިޓީ ޔައުމިއްޔ  ރައްޔިތުންގެ މަޖި   
 

 ބއަްދލަުވުން   ވނަަ  20  ކމޮިޓީގެ   ހިއުމަން ރއަޓިްސް އެންޑް ޖެންޑަރ   

 

2024 ބަރުނޮވެން 25  

 

 

 

   (11 ކޮޓަރި  ކުރ )ކޮމިޓީ  ގެރައްޔިތުންގެ މަޖިލީހުގެ ބައްދަލުވުން ބޭއްވުނު ތަން: 

      00:11 :ފެށުނު ގަޑި

 ވަނަ ރައޔްިތުނގްެ މަޖިލސިް  20



 2024 ނވޮެންބަރު 25            ވަނަ ބއަްދލަުވުން  20ކމޮިޓީގެ ހއިުމަން ރއަިޓްސް އެންޑް ޖެންޑރަ  

 

 

1 

 

 { ފާޠިމަތު ސަޢދުާދާއިރާގެ މެނބްަރު  ނިލަނދްޫ ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ކޮމިޓީގެ   ޖެންޑަރ  އެންޑް  ރައިޓްސް  ހއިުމަން  ބއަްދަލުވުމުގައި    20`.  މި  މއިަދު  ބއަްދަލވުުން.  ވަނަ 

ގޮތުން ދިރާސާކުރުމުގެ  މައްސަލަތައް  ހުށަހެޅިފއަިވާ  ކޮމިޓީއަށް  ފާ  .އެޖެންޑާކުރެވިފައިވަނީ  ތުވި  އިއަޅުގަނޑުމެންނަށް 

މަސައްކަތްކުރެވެ މި  ދުވަސްތަކުގައި  އަޅުގަނޑުމެން  އަން  ދިޔައީ  މުން  ވިޒިޓެއް  ޗިލްޑްރަންސް    ކުރީމި  އިންފޯމްޑް 

އޮފީހަށް. އަދި   އޮފީހަށް ޒިޔާރަތްކުރުމަށްފަހު  އޮމްބަޑްސްޕަރސަން  އަޅުގަނޑުމެން އަދި  މި  މވުައްޒަފުންތަކަކާ ވެސް 

ކޮށްފަ  ބއަްދަލު އަޅުގަނޑުމެން އިވެސް  ބަލާފައި  ކަންތައްތަކަށް  ހުރިހާ  މި  ބއަްދަލުކޮށްފަ.  ފަރާތުން  ކޮމިޓީގެ  ވާނެ 

މިމި  ތައްޔާރުކޮށްފައިވާ   ކަމަކަށް  އެއް  ފއަިނަލްކުރުން  ކުރިން   ރިޕޯޓު  ފއަިނަލްކުރުމުގެ  ރިޕޓޯު  މި  ދެން  އޮތީ. 

ބޭނުން   އަޅުގަނޑުމެން  ފާހަހމަަ  އަޅުގަނޑު  ބއަްދަލުކުރިއިރުގައި  މުވައޒްަފުންނާ  އަޅުގަނޑުމެންގެ  މިހެން ގަކޮށްލަން 

ނަގާ ބޭފުޅަކަށް  ރެންޑަމްކޮށް  ހިމެނޭ  ތެރޭގައި  މުވައޒްަފުންކޮޅެއްގެ  ދުވަހު   ންނވެުނުވަޑައިނުގެއެއްކަލަ  ލި  އެ 

އެބަ ބޭފުޅާ  އެ  ދެން  އަޅުގަނޑުމެންނާއޮތް  ބއަްދަލވުުމަށް.  ހުރި    ލިޔުމުން  ބޭފުޅާގެ  އެ  ހިއްސާކޮށްފައި 

ބޭފުޅާގެ  އޮފީހާމި  ކޮންސަރންސްތަކާއި   އެ  ކަންބޮޑު  މި  މެދު  ފާހަގަކޮށްލަން ވުންހުރި  ދެން  ހިއްސާކޮށްފަ.  ތަކެއް 

ހުރިހާ އަޅުގަނޑުމެން ބައްދަލުކުރި މުވައްޒަފުންގެ  އެހެން  ކޮންސަރންސްއޭ މިހިރީ    ލަރބޭނުނވްަނީ ހަމަ ސޭމް ސިމި

ހުރި ކަމެއް   ވެސް  އާ  ނެތް  މީގައި  ހަމަ    ،ވާހަކަތަކޭ.  އަޅުގަނޑުމެންނަށް  ފެންނާކަށް.  މއަްސަލއަެއް  އާ 

ބޭފުޅުންނަށް  ހއަިލައިޓް  ތި  ވެސް  ކޮޕީއެއް  މީގެ  ދެން  މިހިރީ.  ވެސް  ސިޓީގައި  މި  ކަމެއް  ހުރިހާ  ހުރި  ވެފައި 

މިއަށް އޮތީ ތއަްޔާރުކޮށްފައި    ފއަިނަލް ރިޕޯޓު މިމި  ވެސް ބަލާފައި ސެކްރެޓޭރިއޭޓުން    އަރވުާނަން އިނގޭތޯ. ދެން 

މއިއާއެްކޮށް   ހަމަ  ދެން  މެނޭޖުމަމި  އިނގޭތޯ.  ކޭސް  ކަމުގައިވާ  މަސއަްކަތެއް  ކޭސް   ންޓުއޮފީހުގެ  ސިސްޓަމް. 

ކުރުމާމެދު އެ ދވުަހު އަޅުގަނޑުމެންގެ ތެރޭގައި ކުޑަކޮށް ވާހަކަދެކވެުނު  ސިސްޓަމް ވަކި ފަރާތަކަށް އެވޯޑު ންޓުމެނޭޖުމަ

އިތުރަށް   މި  އަޅުގަނޑުމެން  ފްލޭގްކުރެވިފައިވާތީވެ  އެކަން  ދވެިފައިވާތީ  ފަރާތަކަށް  ހުރި  މަސްލަހަތު  ދއެްތޯ. 

ޓްރާންޕޭރަ ބޭފުޅުންނަށް ބަލައިލަނވްެގެން  އެ  އަޅުގަނޑުމެން  އެހެނވްީމާ،  ކުރީ.  މި  މިކަން  މޯލްޑވިްސްއިން  ންސީ 

އެސްޓްކުރީމަ އެ ބޭފުޅުން ވެސް އެބައޮތް ބެހޭ ގޮތުން އިތުރު މަޢުލޫމާތު ރިކު  ގޮތާއި މއިާ  ލިޔުމުން މި ޕްރޮސެސްދިޔަ

ފޮނވުާފއަި ގޮތއާި  އަޅުގަނޑުމެންނަށް  ޕްރޮސެސްދިޔަ  ދވެުނު  މި  އއެްޗއެް  މާކްސް  ހުރިހާ  މި  މިއަށް  .  ގޮތާއި 

ޙަޤީޤަތުގައި ކުރެވޭ  ފާހަގައެއްނުއެއް  މއަްސަލއަެއް  އެއްވެސް  މީގައި  މި  ބަލާއިރުގައި  އެ .  ތަފުސީލުކޮށް  ވަރަށް 

މާ، މީގެ ވެސް ރިޕޯޓު  އެހެނވްީ.  މި ދިޔައީ އެނގެން  ދެވިގެންބޭފުޅުން އެބައޮތް މިއީ ކިހިނއެްކަން ވަކި ބަޔަކަށް މި  

މެންބަރސއްިންނަ ފޮނުވއަިސެކްރެޓޭރއިޭ  ށްހުރިހާ  ކަމަކަށް ލަޓުން  ހުރިހާ  މި  ދެން  އިނގޭތޯ.  އެދެން  ދެއވްުން 

އެހެންވީމާ، އަޅުގަނޑުމެން މއިަދު ދިރާސާ   .ކުރވެިފައޮތީ ޑްރާފްޓު  ދިރާސާ ރިޕޯޓު މި  މިދެންނވެިހެންރއިާޔަތްކޮށްފައި  

ބަލއަިލާފައި މއިަދު ވަކިގޮތަކަށް މީތި ނިންމަން އަޅުގަނޑު  ހަމަ  ރިޕޯޓަށްދާނީ ރިޕޯޓުގެ މިހިރަ ކަންތައްތައް ވަކިވަކިން  

ދަނންވަައިލަން ވާހަކަ  ފނެްނަ  ވިދާޅވުުމަށް  އިނގޭތޯ.  ހަމަ  ރިޕޯޓު  މި  ސެކްރެޓޭރއިޭ  ދެން  އެދެން.  ހމަަ  ޓުން 

މއިަދު އަޅުގަނޑަށް  ނުލަ  ގެފެށުނުއިރުގައި  ކިޔާ  ނަންތައް  މެންބަރުންގެ  އިއްޒަތްތެރި  ބއަިވެރިވާ    އި ބއަްދަލުވުމުގައި 

ބައި ފުރިހަމަކޮށްލާނަން އިނގޭތޯ. މއިަދު މި ބއަްދަލުވުމުގައި ބައިވެރިވެލައްވަނީ    އެހެނވްީމާ، އަޅުގަނޑު އެ.  ފެށުނީ

ހުރާ ދާއިރާގެ އިއޒްަތްތެރި މެންބަރު ޑރ.އަނާރާ   ،މާފަންނު މެދު ދާއިރާގެ އިއޒްަތްތެރި މެންބަރު އަސްމާ ރަޝީދު

މެދުހެނވްޭރު ދއާރިާގެ އިއްޒަތްތެރި މެންބަރު   ،ކުޑަހވުަދޫ ދާއިރާގެ އިއްޒަތްތެރި މެންބަރު ޙުސއަިން ޙަމީދު  ،ނަޢީމް

ނާޞިޙް ޒިޔާދު  ،ޙުސއަިން  ޙުސއަިން  މެންބަރު  އިއޒްަތްތެރި  ދާއިރާގެ  ދާއިރާގެ    ،ވައިކަރަދޫ  ދެކުނު  ކުޅުދއުްފުށި 

އިއްޒަތްތެރި މެންބަރު ފަރުޙަތު މުޙއަްމަދު އަދި ގުރައިދޫ ދާއިރާގެ އިއޒްަތްތެރި މެންބަރު ހަނާން މުޙއަްމަދު ރަޝީދު. 

ހުށަހެޅުނު ދިރސާާކޮށް ނިންމި ގޮތުގެ ރިޕޯޓާމެދު މެންބަރުންގެ ޚިޔާލށަް  މި  އަޅުގަނޑު ފްލޯރ ހުޅވުައިލަން އިނގޭތޯ  

ހަމަ  ވެސް  ހުރިއްޔާ  ރަނގަޅުކޮށްލަން  ނޫނއިްޔާމު  ވެސް  މަދވުަންޏާ  ވެސް  އިތުރުކުރަންޖެހެންޏާ  ކަމެއް  މީގައި 

 ންނަށް. ފްލޯރ ހުޅވުައިލަން އިއްޒަތްތެރި މެންބަރުލައްވަންވީ އިނގޭތޯ. ވިދާޅވުެ

 

  ވާހކަަދއެްކެވުން:  މުޙއަްމަދު ފަރުޙަތު މެންބަރު ދާއިރާގެ ދެކުނު ކުޅުދއުްފުށި

އޮތީ ކަންކަން   މިސާލަކަށް އަޅުގަނޑުމެން މި.  އޮތީ ވަރަށް ސާފުކޮށް ދަންނަވާފައި ދެއްތޯ  ދެން ކޮމިޓީގެ ނިންމުން މި

ކަންކަން   ފެންނަ  އަޅުގަނޑުމެންނަށް  ނިންމުއމޮްބަޑްސްޕަރސަނއްަށް  އިޞްލާޙުކުރުމަށް  ކޮމިޓީގެ  މުގެ ހުށަހަޅަން 

 ދެން އަޅުގަނޑަށް ފެނޭ އެގޮތަށް ކުރިއަށްދާން. ޝުކުރއިްޔާ. ގޮތުގައި ނިންމަން. 

 

 ހުރާ ދާއިރާގެ މެންބަރު އަނާރާ ނަޢީމް ވާހަކަދއެްކވެުން: 

މިހިރީ  ފާހަގަކުރވެިފައި  ވަރަށް  ކަންތައްތަކެއް  ގިނަ  ވަރަށް  ތަޙުޤީޤުކުރިއިރު  މައްސަލަ  މި  އަޅުގަނޑުމެން  މިހާރު 

ތެރޭގއަި.  ރަނގަޅު ކުރަންޖެހޭ ވަރަށް އޮފީހއެްގެ  ބޮޑަށް    ޙަޤީޤަތުގައި ސަރުކާރުގެ  ވަރަށް  ހިންގުމުގެ ނިޒާމު ވެސް 

އަޅުގަނޑަށް  ބޮއްސުންލާފައި   ކޮށްފައި  ތަޙުޤީޤއެް  ބޮޑު  މިހާ  އަޅުގަނޑުމެން  އެހެނވްީމާ،  ފެނުނީ.  މި  ތަން  އޮތް 

ޙަޤީޤަތަކީ.  މިއީ  ޙަޤީޤަތުގައި އިސްވެރިންގެ ވެސް އިހުމާލު އެބއަޮތް.  ތަނުގެ  ފެންނަނީ އަސްލު އަޅުގަނޑުމެން އެ 

މި  ރަނގަޅުކުރަން.  ކަންކަން  މި  ދޭން  މއުްދަތެއް  ދަންނަވަން  ނަމވަެސް  ސިޓއީަކުން  އަޅުގަނޑުމެން  އެހެނވްީމާ، 

ގއާިމުކުރވެެން.   މާޙައުލެއް އެބަޖެހޭ  މވުައްޒަފުންނަށް ވެސް އަމާން  ހުރިހާ  ކަންކަން އެބަޖެހޭ ދއެްތޯ ރަނގަޅުވާން. 

ފެނޭ   އަޅުގަނޑަށް  ކަންކަން   3އެހެނވްީމާ،  ހުރި  ފާހަގަކޮށްފައި  މި  އަޅުގަނޑުމެން  ތެރޭ  މަސްދވުަހުގެ 

ރަނގަޅުކުރުމަށް ފުރުޞަތެއް ދޭން. ދީފައި ރަނގަޅުނވުަންޏާ ޙަޤީޤަތުގައި ވެސް މިކަން އޮފީސް ހިންގޭނެ ރަނގަޅު  

 ފަރާތެއް އައްޔަންކުރަންޖެހޭނެ އެ އޮފީހަކަށް. އެއީ އަޅުގަނޑުގެ ޚިޔާލު.  

 

  ވާހކަަދއެްކެވުން:  މުޙއަްމަދު ފަރުޙަތު މެންބަރު ދާއިރާގެ ދެކުނު ކުޅުދއުްފުށި

އަޅުގަނޑު ވެސް ޑރ.އަނާރާ ނަޢީމް ދއެކްެވި ވާހަކައަށް ވަރަށް ބޮޑަށް ތއާީދުކުރަން. އަޅުގަނޑަށް ވެސް ފެންނަނީ 

 އެ ގޮތަށް އެކަން ކުރަން.  

 

  ވާހަކަދއެްކވެުން:  ނަޢީމް އަނާރާ މެންބަރު ދާއިރާގެ ހުރާ

ޕްލޭނެއް   އަޅުގަނޑުމެންނަށް  ތެރޭ  މަސް  ތިން  އެއްކަލަ  ހުށަހެޅުމަށް  އިނގޭތޯ  އިތުރުކޮށްލާނަން  އަޅުގަނޑު  އާދެ! 

ހުށަހެޅުން. އަދި އަޅުގަނޑުމެންނަށް ޢަމަލީ ގޮތުން އެ ތަނުގެ ތެރޭގައި ރަނގަޅުކުރަންޖެހޭ ކަންކަން ހުންނާނެ ދއެްތޯ 

މިހާރުން މިހާރަށް. އެ ކަންތއަތްައް ރަނގަޅވުަމުންދާކަމުގެ އަޕްޑޭޓު ދއެވްުން. ދެން މި އސެް.ޖއީެއް އައްޔަންކުރުމާއި  

އަވަސް   އެންމެ  ވީ  ވެސް  އެސް.ޖީއެއް  ފެނޭ  އަޅުގަނޑަށް  އެހެންނަމވަެސް،  ނަގައިފާނެތީވެ.  ދވުަސް  މިކަންކަމަށް 

 ފުރުޞަތއެްގައި އައްޔަންކުރަން. 

 

  ވާހކަަދއެްކެވުން:  މުޙއަްމަދު ފަރުޙަތު މެންބަރު ދާއިރާގެ ދެކުނު ކުޅުދއުްފުށި

 ހުރާ ދާއިރާގެ އިއޒްަތްތެރި މެންބަރު ޑރ.އަނާރާ ނަޢީމް ހުށހަެޅއުްވި ހުށަހެޅުމަށް އަޅުގަނޑު ތއާީދުކުރަން. 

 

  ވާހަކަދެއްކވެުން:  ރަޝީދު އަސްމާ މެންބަރު ދާއިރާގެ  މެދު މާފަންނު

އޮންނަ  ޖެހިފައި  ވެސް  އަނެއްކާ  މީހުން  އަނެއް  އެއްކަލަ  ޖަހައިފިއްޔާ  މއުްދަތެއް  ހވީަނީ  އަޅުގަނޑަށް 

އަންގަންވީ   ވެރިންނަށް  އަންގަން،  ރަނގަޅުކޮށްފައި  އެހެނވްީމާ،  ނުކުންނާނެހެން.  މއަްސަލަގަނޑާއިގެން 

އެއްކަލަ އެންމެ   އޮފީހއެްގެ  ހވީަނީ.  އެއީހެން އަޅުގަނޑަށް  އަންގަން.  ތިބި ތަނއެްގައި    29ރަނގަޅުކޮށްފައި  މީހުން 

ފމޯށަް   ޕއޮިންޓު  ރީތިކޮށް  ވަރަށް  ހމަަ  އޮތީ  މި  މައްސަލަތައް.  މި  ނެތް  ސަބަބެއް  ރަނގަޅުނުކުރވެެންވީ  ދއެްތޯ 

އެއްކޮށް   ވެރިންނާ  ބޭއްވުމއާި،  މީޓިންގތައް  ލެއްޕުމއާި،  ހުޅުވައި  މއަްސަލައާއި،  ތަޅުދަނޑީގެ  މި  ދއެްވާފައި 

އެހެނވްީމާ، އަޅުގަނޑުމެން ހިންގަވާ އިތުރު މއަްސަލައެއް އަންނަންދެން ؛ ގަވާއިދުން ބއޭވްުމާއި   07:10އޮންނަންޖެހޭ  



 2024 ނވޮެންބަރު 25            ވަނަ ބއަްދލަުވުން  20ކމޮިޓީގެ ހއިުމަން ރއަިޓްސް އެންޑް ޖެންޑރަ  

 

 

4 

 

މިކަންތައް  ހުށަހަޅައިފައި  އއެްޗެހިތައް  މި  ހުށަހަޅއަިފަ.  އއެްޗެހިތައް  މި  ބއާވްަން  ފެނޭ  އަޅުގަނޑަށް  ގޮތަށް  އެ 

 ރަނގަޅުކޮށްފައި އަންގަވާށޭ. އެހެން އެންގެން އަޅުގަނޑަށް ވަރަށް ފެނޭ އިނގޭތޯ. 

 

  ރިޔާސަތުން ވާހަކަދެއްކެވުން:

ތި  ނަޢީމް  ޑރ.އަނާރާ  މެންބަރު  އިއްޒަތްތެރި  ދާއިރާގެ  ހުރާ  އިނގޭތޯ.  ސާފުކޮށްލަން  އެއްޗެއް  ހަމަ  އަޅުގަނޑު 

މަންތްސްގެ ތެރޭގައި ދެއްވާށޭ.    3ހުށަހެޅއުވްިއިރުގައި ވިދާޅުވީ ތި ހަމަ އަޕްޑޭޓާ އެއްކޮށް ނޫންތޯ ދއެްތޯ. އަޕްޑޭޓެއް  

މެދު   އަދި އެ ބޭފުޅުންގެ ލޯންގ ޓާމް ޕްލޭނަކާ އއެްކޮށް މި ކަނތްައްތައް ޙއަްލުކުރުމަށް. އެހެންވީމާ، މި މާފަންނު 

ހުށަހެޅއުްވުމުގއަި ތި  ދއެްތޯ  ފުރިހަމަވޭ  ބައި  ވިދާޅުވި  އެ  ރަޝީދު  އަސްމާ  މެންބަރު  އެބަ  ؟ ދާއިރާގެ  ހިމެނޭތާއޭ 

 ؟ ދެއްތޯ

 

  ވާހަކަދއެްކވެުން:  ނަޢީމް އަނާރާ މެންބަރު ދާއިރާގެ ހުރާ

އަސްމާ  މެންބަރު  މެދު ދާއިރާގެ  މާފަންނު  މި ދެންމެ  އަޅުގަނޑު  މި ރިޕޯޓަކު ނެތް.  ބައި  ހުށަހެޅި  މި  އަޅުގަނޑު 

ރަޝީދު އެ ހުށަހެޅުއްވި ކަންކަން ވެސް ހިމެނޭހެން އަޕްޑޭޓެއް ދެއްވާށޭ މި ކަންތައްތައް ރަނގަޅުވޭތޯ ބަލަން. ދެން  

ބޮޑު   ވަރަށް  އަޅުގަނޑުގެ  ރަނގަޅުވުން.  މާޙއަުލު  އޮފީހުގެ  އެ  އަސްލު  މުހިންމު  ވަރަށް  އަޅުގަނޑަށް  މީގައި 

ބޭފުޅުންނަށް   އެ  ހުރީ  ބޮޑަށް  ވަރަށް  އައިއްސަ  ބޭފުޅުން  ޑިޕާޓްމަންޓުތަކުގެ  ތަފާތު  ހަމަ  އަސްލު  ކަންބޮޑވުުމެއް 

އެއްކަލަ ޑިޒިޝަނެއް ނެގިފައި މވިެނި މީހަކީ މވިެނި ކަހަލަ މީހެކޭ. މވިެނި މީހަކީ މވިެނި. އެގޮތަށް ވެގެން ނވުާނެ  

އޮފީސް   އެހެނވްީމާ،  ދެއްތޯ.  ތަނެއް  ޕްރޮފެޝަނަލް  ވަރަށް  އޮންނަންޖެހޭނެ  ޙަޤީޤަތުގައި  މާޙައުލުގައި  އޮފީސް 

ނވުާނެ   އައިސްގެން  ހާލަތެއް  މަޝވްަރާނުކުރެވޭ  އެއްކަލަ  ދުރވުުމާއި  އެގޮތަށް  މީހަކާ  އެއްވެސް  މާޙައުލުގައި 

އެ   އޮވެފައި  ގުޅުމެއް  ރަނގަޅު  ވެސް  އެންމެންނާ  ހރުިހާ  ހމަަ  ޖެހޭނެ  ވެރިން  ޚާއްޞަކޮށް  ވެރިންނާ.  ޚއާްޞަކޮށް 

ކަންތައްތައް. އެހެންވެ، އަޅުގަނޑަށް ވެސް މި ފެނުނީ މި ކނަްތައްތައް ރަނގަޅުކުރަން ވެސް މއުްދަތެއް ދޭން. ދީފއަި  

ޗިލްޑްރަންސް   އޮންނަނީ  މި  މަސްއޫލިއްޔަތެއް  ބޮޑު  ވަރަށް  ކޮމިޓީގެ  މި  މިސާލަކަށް  އަޅުގަނޑުމެން  ބަލަން.  އޭތި 

އޮމްބަޑްސްޕަރސަނަށް. އެހެނވްީމާ، އަޅުގަނޑުމެންނަށް އެކަހަލަ ޝކަުވާތައް އައީމާ އަޅުގަނޑަށް ހވީަނީ އެ ވަމުންދާ  

ގޮތް ވެސް ބަލަންޖެހޭހެން އެބަ ވަކި މއުްދަތެއް ދީފަ. އެއީ ވަރަށް މުހިންމު ކަމެއް. ކިހިނެއްތޯ، އެކަން ޙައްލވުޭތޯ  

ވެސް   ކުރަން  އެކަން  އެއީ  ދިނީ.  އަސްލު  މއުްދަތެއް  މި  އަޅުގަނޑު  އެހެންވެ  އަޅުގަނޑުމެންނަށް.  ބަލަންޖެހޭނެ 

 އވަަހަށް އެ ކަންކަން ޙައްލުކުރަންޖެހޭ ފަދަ ކަންތައްތކަެއް އެ ހުރީ. އެހެނވްީމާ، އިނގޭތޯ. 

  ރިޔާސަތުން ވާހަކަދެއްކެވުން:

ނަޢީމް  މެންބަރު ޑރ.އަނާރާ  އިއޒްަތްތެރި  ދާއިރާގެ  ހުރާ  ނެތއިްޔާމު  ހުށަހެޅުމެއް  މެންބަރެއްގެ  އިތުރު  އެހެނވްީމާ، 

ދާއިރާގެ  ހުށަހަޅއުވްައި   ދެކުނު  މި   މުޙއަްމަދު   ފަރުޙަތުބަރު  ންމެއިއޒްަތްތެރި  ކުޅުދއުްފުށި  ގޮތަށް  ތއާީދުކުރެއްވި 

އަޅުގަނޑުމެން   އިޞްލާޙުކުރުމަށްފަހު  ރެކޮމަންޑޭޝަންތައް  ރިޕޯޓު  މި  އޮފީހަށް  އޮމްބަޑްސްޕަރސަން  ޗިލްޑްރަންސް 

ފޮނވުުމާ މެދު ތި ބޭފުޅުން ގޮތެއް ނިންމވައަިދެއވްުމަށް ވޯޓަށް ދަންނވަައިލަން. )ވޯޓުދެއވްުން( އެހެނވްީމާ، ވަޑައިގެން  

ޗިލްޑްރަންސް  ފާސްކުރުމަށްފަހު  ރިޕޯޓު  މި  އެގޮތަށް  އިއްތިފާގުން  މެންބަރުންގެ  ހުރިހާ  އިއްޒަތްތެރި  ތއިްބެވި 

އޮމްބަޑްސްޕަރސަން އޮފީހަށް ހިއްސާކުރުމަށް ނިމިގެންދިޔައީ. ފާސްވެގެން މި ދިޔައީ. އިތުރު ކަމއެް، އެހެނިހެންގެ  

މެންބަރަކު   އެއްވެސް  އެބައޮތްތޯ  ކަމެއް  އެއްވެސް  އެހެނވްީމާ،  ހިމަނާފަ.  އެހެނިހެން  އެބައޮތް  އެޖެންޑާގައި 

އަޅުގަނޑުމެންނަށް ތ.ވިލުފުށި ކއަުންސިލުގެ ފަރާތުން ލިބިފައި އިން ސިޓީއެއް.  ؟ ފާހަގަކޮށްލަން ބޭނުންފުޅުވާ ކަމއެް

މި ސިޓީ އެހެނިހެންގެ ގޮތުގައި މއިަދު މި ޑިސްކަސްކުރެވިގެން މި ދަނީ އިނގޭތޯ. މި ސޓިީގައިވާ ގޮތުން ވެއްޖއެްޔާ  

ނަފުސާނީ ގޮތުން މައްސަލަ ހުންނަ ކއުްޖއެްގެ މައްސަލަ ކަންތައް ކުރަންވީ ގޮތުގެ ލަފަޔަކަށް އެދި މިނިސްޓްރއީަށް  

މި  ދއެވްާފައި  އޭރުގައި  އަޕްޑޭޓެއް  އިނީ  މި  ކޮމިޓއީަށް  ފަރާތުން  މިނިސްޓްރީގެ  ދެން  ހުށަހެޅއުްވި.  ބޭފުޅުން  އެ 

އިނީ   މި  ލިބިފައި  ލެޓަރ  އަޅުގަނޑުމެންނަށް  ދެން  ޑޒިިޝަންތައް.  ނެންގެވި  ބޭފުޅުން  އެ   29މއަްސަލައިގައި 

ގައި. އެހެންވީމާ، މިހާރުގެ ހާލަތު، މިހާރު އެ ކއުްޖާ ހުރި ތަނަކާއި އެ ފަރާތް ހުރި ތަނަކާއި އަދި    2024އޮކްޓޫބަރު  

މއަްސަލއަަށް   މި  މއުައްސަސާތަކުން  އިތުރު  ހުރި  އެ  ރކިުއެސްޓުކޮށްފައި  ބފޭުޅުން  އެ  މނިިސްޓްރީން  މިހާރު 

އެޓެންޑުކުރެވިފައިވާވަރު ބަލައިލުން ހަމަ ސެކްރެޓޭރިއޭޓުގެ އަރިހުން އަޅުގަނޑު އެދެން. އަދި އެއާއެއްކޮށް، އަޕްޑޭޓާ  

އެއްކޮށް މި ކޮމިޓީއަށް ހުށަހެޅުއވްުން އެދެން. އޭރުންތާ މެންބަރުންނަށް އެނގިލައްވާނީ މީގެ ކިހިނއެްކަން މި ކަންތައް  

ވެފައި މި އޮތީ ދއެްތޯ. އެހެންވީމާ، އެއާ އެއްކޮށް ދެން އަންނަ ބއަްދަލުވުމަކަށް މީގެ އަޕްޑޭޓެއް އަޅުގަނޑުމެންނަށް 

ބއަްދަލުވުން   އެކީގައި  ނިންމައި  ބައިތައް  ހުރި  އެޖެނޑްާކުރެވިފައި  މއިަދަށް  އެހެނވްީމާ،  އިނގޭތޯ.  އެދެން  ދއެވްުން 

ބޮޑަށް  ވަރަށް  މެނބްަރުންނަށް  ހުރިހާ  ވަޑައިގެންދެއްވީތީ  އެހެނވްީމާ،  ގަސްދުކުރަނީ.  އަޅުގަނޑު  ނިންމައިލަން 

 ޝުކުރއުަދާކުރަން. ޝުކުރިއްޔާ ވަރަށް ބޮޑަށް. 

__________________ 

